
	
4. ERANSKINA

INFORMAZIOA
Frantziako Programa Akademikoa 
2026-2027ko ikasturtea

FRANTSES MAILA

Ikasleek zenbat eta maila hobea izan, orduan eta errazagoa izango da egokitzea, maila akademikoan aurrerapen handiagoa egingo dute eta errazagoa izango da Frantziako eskola-bizitzan integratzea. Ikasleak datorren urtean Frantzian ikasiko badu, oso gomendagarria da frantses ezagutzak indartzea (klaseak, egonaldiak Frantzian, laburrak izan arren, filmak, irakurketak, marrazki bizidunak...).

AKITANIA ALDEKO (A ESKUALDEA) ESKOLAREN-EGUTEGIA
	Lehen eskola eguna
	2026ko irailaren 1a. 

	La Toussaint-eko oporrak
	2026ko urriaren 17tik azaroaren 2ra.

	Gabonetako oporrak
	2026ko abenduaren 19tik 2027ko urtarrilaren 4ra.

	Neguko oporrak
	2027ko otsaila.

	Udaberriko oporrak
	2027ko apirila.

	Udako oporren hasiera
	2027ko uztailaren 3a.



GASTUAK 

• Astelehenetik ostiralera bitarteko barnetegia/ostatua(4 gau).
• Mantenua: gosaria, bazkaria eta afaria.
• Liburuak (mailegu-zerbitzua, ikasturte amaieran itzultzen den urteko fidantzarekin).
• iPad maileguan, erabiltzen duen ikastetxean.
• Eskola-asegurua.
• Eskola-materiala: koadernoak eta abar erosi aurretik, ikastetxe bakoitzak irailaren hasieran zerrenda eman arte itxaron behar da.
 GARRAIOA

Familiek oso-osorik hartuko dituzte beren gain eskola-garraioaren antolaketa eta haren ondorioz sortutako gastuak. Hezkuntza Departamentuak ez du parte hartuko negoziazio horietan.

ESKOLAZ KANPOKO JARDUERAK
2026-2027 ikasturtean Frantzian eskolatutako ikasleek ezingo dute eskolaz kanpoko jarduerarik egin Frantziako ikastetxetik kanpo.
Frantziako ikastetxeek eskolaz kanpoko jardueren eskaintza zabala dute, eta Nafarroako ikasleek jarduera horietan parte hartu ahal izango dute. Jarduera horiek osagarriren bat izan dezakete.

OSASUNARI BURUZKO INFORMAZIOA
Nafarroako ikasleen edozein osasun egoera Nafarroako Gobernuko Hezkuntza Departamentuari eta harrerako Frantziako ikastetxeari jakinarazi beharko zaie. Baldintza hori Frantziako hezkuntza-sistemak ezarritako Banakako Laguntza Protokoloaren (API)arabera bete beharko da.

Gaixotasun zeliakoa edo alergia larria izanez gero, Frantziako ikastetxe guztiek ez dute haien arreta bermatzen. Hala eginez gero, ikastetxe horiek hezkuntza-maila bakoitzerako ezartzen duten plaza-eskaintzaren eta deialdian ezarritako baremoaren mende geratuko da.
Nafarroako Gobernuko Hezkuntza Departamentuak ezin du esku hartu bere herrialdeko araudiak arautzen dituen harrera-ikastetxeen erabakietan.
Banakako tratamendua behar duten dietetan jantoki-zerbitzuko aparteko dietaren bat ere sar daiteke.

EGOERA AKADEMIKOA
Hona hemen ikasturte bat Frantzian egiten duten ikasleei dagokien araudia:

52/2023 Foru Agindua, ekainaren 12koa, Hezkuntzako Kontseilariak emana, Nafarroako Foru Komunitatean lehen hezkuntzan diharduten ikasleak ebaluatu eta mailaz igotzeko era arautzen duena.

53/2023 Foru Agindua, ekainaren 12koa, Hezkuntzako Kontseilariak emana, Nafarroako Foru Komunitatean derrigorrezko bigarren hezkuntzan diharduten ikasleak ebaluatu, mailaz igo eta haiei tituluak emateko era arautzen duena.

Bi foru-aginduek honako hau jasotzen dute :

52/2023 FORU AGINDUA
Lehenengo xedapen gehigarria. Atzerriko prestakuntza partzialeko kasuen ebaluazioa.

1. Ikasleek atzerriko hizkuntza bat ikasteko asmoz beste herrialde batean egonaldi bat egitea da ikasketen parte bat atzerrian egitea.

2. Behin matrikulatuta, Lehen Hezkuntzaren baliokideak diren ikasketak atzerrian egitekoak diren ikasleek beren ikastetxeari eman beharko diote horren berri, eta adierazi ikastetxeak zein izen duen, zer herritan dagoen eta zer herrialdetan. Datu hauek ebaluazio agiri ofizialetan erregistratuko dira behin-behinekoz.

3. Handik bueltan, ikasleak behin-behinekoz erregistratutako informazioa egiaztatu ahal izateko dokumentazioa aurkeztuko dio ikastetxeari, ikastetxeak informazio hori behin betiko bihurtzeko.

4. Ebaluazio partzialetan, atzerriko egonaldiak iraun bitartean, hiru hilean behingo ebaluazioetako arlo edo esparruen kalifikazioen erregistroan IPA sigla jarriko da (ikasketen parte bat atzerrian).

6. Atzerriko egonaldiak barne hartu badu hirugarren ebaluazioa, amaierako ebaluazioaren kalifikazio erregistroa egiteko -hala arlo edo esparruen kalifikaziorako nola funtsezko konpetentzien kalifikaziorako-, IPA sigla jartzen ahalko da, edo, bestela, men egin foru agindu honen 11. eta 12. artikuluetan ezarritako kalifikazio eta kategoria eskalei, hurrenez hurren. Hurrengo ikasturtean, oro har, ikaslea hurrengo ikasmailan matrikulatuko da. Dena dela, ikastetxeak, beharrezko hasierako ebaluazioa egin ondoren, eta adina eta bi hezkuntza sistemetan lortutako emaitza 

53/2023 FORU AGINDUA
Lehenengo xedapen gehigarria. Atzerriko prestakuntza partzialeko kasuen ebaluazioa.

1. Ikasleek atzerriko hizkuntza bat ikasteko asmoz beste herrialde batean egonaldi bat egitea da ikasketen parte bat atzerrian egitea.

2. Behin matrikulatuta, atzerrian Derrigorrezko Bigarren Hezkuntzaren baliokideak diren ikasketak egitekoak diren ikasleek beren ikastetxeari horren berri eman beharko diote, eta esan ikastetxeak zein izen duen, zer herritan dagoen eta zer herrialdetan. Datu hauek ebaluazio agiri ofizialetan erregistratuko dira behin-behinekoz.

3. Handik bueltan, ikasleak behin-behinekoz erregistratutako informazioa egiaztatu ahal izateko dokumentazioa aurkeztuko dio ikastetxeari, ikastetxeak informazio hori behin betiko bihurtzeko.

4. Ebaluazio partzialetan, atzerriko egonaldiaren iraunaldian, hiru hilean behingo ebaluazioetako ikasgai edo arloen kalifikazioen erregistroan "IPA" sigla jarriko da (ikasketen parte bat atzerrian).
[bookmark: _GoBack]
6. Atzerriko egonaldiak hirugarren ebaluazioa barne hartu badu, amaierako ebaluazioko kalifikazioa erregistratzeko, honako alderdi hauek hartuko dira kontuan:

a) Etapako lehen hiru mailetako edozeinetako ikasleen kasuan, "IPA" terminoa jarriko da amaierako ebaluazioan, bai ikasgai edo arloak kalifikatzeko, bai gako-gaitasunak kalifikatzeko. Hurrengo ikasturtean, oro har, ikaslea ondorengo ikasmailan matrikulatuko da. Dena dela, ikastetxeak, dagokion hasierako ebaluazioa egin ondoren, eta, horrez gain, ikaslearen adina eta bi hezkuntza sistemetan lortutako emaitza akademikoak kontuan harturik, beheragoko ikasmaila batean matrikulatzen ahalko du.

Araudi horrekin bat etorriz, Frantziako noten zenbakizko baliokidetasuna ez da ikasleen espedientean jasoko.

Noten ziurtagiria Frantziako ikastetxeari eskatzea aholkatzen da.

